
Abstrak: Buku Sains dan Teknologi dalam Tamadun Islam ini
mengupas dan menganalisis pembinaan dan perkembangan sains dan
teknologi dalam tamadun Islam. Sejarah pembinaan bidang sains dan
teknologi dalam tamadun Islam mendapat sentuhan pelbagai tamadun
dunia termasuk Greek, Parsi, India dan Cina. Meskipun interaksi
antara pelbagai tamadun ini berlaku secara meluas, namun tamadun
Islam mempunyai formula tersendiri yang dijadikan landasan kepada
pembentukan dan perkembangan ilmu. Formula berpegang kepada
paradigma akidah ini bertujuan untuk memastikan ilmu yang
dibangunkan bukan sekadar produk daripada tamadun lain, sebaliknya
mempunyai tradisi dan watak tersendiri. Perkembangan bidang sains
dan teknologi ini didorong oleh pelbagai faktor seperti keperluan
masyarakat, sikap positif pemerintah terhadap ilmu pengetahuan,
peranan orang perseorangan, aktiviti penterjemahan, penubuhan
institusi sains, naungan kepada sarjana, bahasa Arab, ekonomi, sikap
liberal pemimpin dan sistem lalu lintas yang bebas. Perkembangan
sains dan teknologi dalam tamadun Islam juga digerakkan oleh sarjana
yang hebat. Kebitaraan sarjana ini dikupas dari kerjasama erat antara
mereka meskipun datang daripada etnik dan agama yang berbeza. Isu
polymath yang menjadi kekuatan sarjana ini juga turut dikupas.
Apatah lagi, polymath dilihat sebagai penyumbang kepada anjakan
paradigma ke arah melakukan inovasi dalam bidang yang diceburi.
Dengan pelbagai kekuatan ini, tamadun Islam memberi sumbangan
yang besar kepada perkembangan bidang sains dan teknologi.
Sumbangan ini pula memberi impak yang signifikan kepada
perkembangan tamadun dunia.

Kata kunci: Tamadun, keperluan, sarjana, interaksi

Dengan nama Allah yang Maha Pengasih lagi Maha Penyayang.

Syukur Alhamdulillah dengan izinNya, buku Sains dan Teknologi
dalam Tamadun Islam ini berjaya diterbitkan.

Secara umumnya, buku ini mengupas dan menganalisis
perkembangan sains dan teknologi dalam tamadun Islam dengan
memfokuskan kepada faktor perkembangan yang pelbagai,
bermula dengan keperluan masyarakat, sikap positif pemerintah
terhadap ilmu pengetahuan, peranan orang perseorangan, aktiviti
penterjemahan, penubuhan institusi sains, naungan kepada sarjana,
bahasa Arab, ekonomi, sikap liberal pemimpin dan sistem lalu
lintas yang bebas. Perbincangan mengenai kebitaraan tokoh sains
dan teknologi dalam tamadun Islam pula tidak hanya tertumpu
kepada biografi tokoh sahaja. Sebaliknya turut membahaskan
sudut kesarjanaan merentas etnik, agama dan bidang. Interaksi
antara tamadun pula mengupas interaksi antara tamadun Islam
dengan pelbagai tamadun lain termasuk tamadun Greek, Parsi,
India dan Cina. Buku ini juga turut mengupas sumbangan tamadun
Islam terhadap bidang sains dan teknologi serta impak sumbangan
tersebut kepada perkembangan tamadun dunia.

Penulis amat berharap agar khalayak pembaca mendapat
pengetahuan dan pemahaman yang baik tentang perkembangan
sains dalam tamadun Islam. Di kesempatan ini, penulis ingin

mengucapkan ribuan terima kasih kepada semua pihak yang

membantu, sama ada secara langsung ataupun tidak langsung
dalam usaha penerbitan buku ini. Memandangkan buku ini tidak
terlepas daripada sebarang kecacatan dan kekurangan, sebarang

kritikan membina dan teguran adalah amat dialu-alukan.

Terima kasih.

Roziah Sidik @ Mat Sidek

BAB 1

WARISAN TAMADUN TERDAHULU
DALAM PERKEMBANGAN SAINS DAN
TEKNOLOGI DALAM TAMADUN ISLAM

QOO OO OO OO OO OO OO OO OO0

Pengenalan

Sains dan teknologi tidak bermula dengan tamadun Islam. Ia telah
wujud dalam tamadun-tamadun terdahulu termasuk tamadun
Babylon, Mesir Purba, Mesopotamia, Greek, Romawi, India,
Parsi dan Cina. Masyarakat dalam setiap tamadun ini telah pun
mempunyai maklumat berkaitan sains dan teknologi. Masyarakat
dalam tamadun Babylon dan Mesir Purba misalnya, telah pun
mengetahui tentang matematik, astronomi dan perubatan. Penulis
merujuk kepada Mason (t.th.: 19-22) untuk mendapatkan perincian
berkaitan sains dan teknologi dalam tamadun terdahulu. Dalam
bidang astronomi misalnya, tamadun Mesir Purba telah pun
mempunyai maklumat tentang kiraan 365 hari setahun. Manakala
tamadun Babylon pula mempunyai maklumat tentang kiraan
30 hari sebulan, 12 bulan setahun dan 360 hari setahun. Mereka
juga menggunakan minggu sebagai unit masa, serta menamakan
hari menggunakan nama matahari, bulan dan planet. Tamadun
Mesopotamia pula menganggap bahawa bentuk bumi adalah leper.
Tamadun India pula telah mempunyai maklumat berkaitan kaedah
pengiraan pergerakan planet menggunakan kaedah kuadratik
(persamaan dan ketaksamaan), trigonometri dan geometri (Nallinu
1911; Britannica Concise Encylopedia 2006). Dalam bidang perubatan
pula, masyarakat dalam tamadun Mesir Purba dan Mesopotamia
menganggap segala penyakit berpunca daripada roh yang jahat.
Oleh itu, mereka percaya bahawa roh yang jahat perlu dihalau

Bab 1 Warisan Tamadun Terdahulu dalam Perkembangan Sains dan Teknologi 1
dalam Tamadun Islam

BAB 2

FAKTOR PERKEMBANGAN
SAINS DAN TEKNOLOGI
DALAM TAMADUN ISLAM

OO O OO O OO OO OO OO OO OO O OO0

Pengenalan

Perkembangan sains dan teknologi dalam tamadun Islam berlaku
kerana beberapa faktor. Faktor tersebut meliputi keperluan
masyarakat, sikap positif pemerintah terhadap ilmu pengetahuan,
peranan orang perseorangan, aktiviti penterjemahan, penubuhan
institusi sains, naungan kepada sarjana, bahasa Arab, ekonomi,
sikap liberal pemimpin dan sistem lalu lintas bebas.

Keperluan Masyarakat

IImu berkembang selaras dengan keperluan masyarakat.
Bidang matematik misalnya berkembang kerana ada keperluan
masyarakat untuk menggunakan ilmu ini dalam kehidupan harian
seperti urusan jual beli dan pengukuran sama ada mengukur jarak
atau keluasan. Bidang astronomi pula berkembang kerana wujud
keperluan bagi mendapatkan data-data berkaitan untuk tujuan
penentuan awal bulan (Kordi 2003), menentukan musim, meramal
keadaan cuaca bagi memastikan masyarakat dapat bercucuk
tanam dan memungut hasil tanaman dengan baik (Farnell 2007),
menentukan arah kiblat, waktu bermula puasa dan berbuka, arah
dalam pelayaran dan sebagainya. Manakala bidang perubatan
berkembang kerana wujud keperluan kepada masyarakat untuk
menjaga kesihatan. Ia diperlukan untuk merawat kesakitan.
Malah dalam konteks yang lebih luas, kesihatan yang baik juga
akan membantu kita melaksanakan ibadah secara optimum. Ini

Bab 2 Faktor Perkembangan Sains dan Teknologi dalam Tamadun Islam 11

BAB 3

KEBITARAAN SARJANA SAINS DAN
TEKNOLOGI DALAM TAMADUN ISLAM

OO OO OO OO OO OO OO

Pengenalan

Dalam apa bidang sekalipun, sarjana merupakan pihak yang
memainkan peranan penting menggerakkan perkembangan
bidang tersebut. Situasi yang serupa berlaku dalam perkembangan
sains dan teknologi dalam tamadun Islam. Ramai sarjana terlibat
dalam memperkembangkan bidang ini. Setiap seorang daripada
mereka menyumbang dalam kapasiti masing-masing. Bab ini
dimulakan dengan mengupas tokoh sains dalam pelbagai bidang.
Seterusnya kupasan dibuat berkaitan isu yang melingkari ruang
lingkup kebitaraan tokoh-tokoh tersebut. Ini termasuk isu etnik dan
agama tokoh-tokoh yang terlibat dalam pembangunan sains dan
teknologi dalam tamadun Islam. Isu polymath juga turut dikupas
memandangkan kekuatan tokoh sains dalam tamadun Islam
terletak pada keupayaan mereka menguasai pelbagai disiplin ilmu.
Apatah lagi, isu polymath dilihat menjadi penyumbang kepada
anjakan paradigma ke arah melakukan inovasi dalam bidang yang

diceburi.
Tokoh Sains dan Teknologi dalam Pelbagai Bidang

Kupasan berkaitan tokoh sains yang pernah terlibat dalam
pembangunan sains dan teknologi dalam tamadun Islam digarap
berdasarkan tempoh masa pemerintahan yang dominan iaitu
era Abbasi, era Andalus dan era Uthmaniyyah. Dalam setiap
era pemerintahan tersebut pula, beberapa tokoh dipilih untuk
dibahaskan.

Bab 3 Kebitaraan Sarjana Sains dan Teknologi dalam Tamadun Islam 37

BAB 4

INTERAKSI ANTARA TAMADUN
ISLAM DENGAN TAMADUN LAIN

QOO OO OO OO OO OO OO OO OO0

Pengenalan

Setiap tamadun yang wujud di dunia ini berinteraksi dengan
tamadun-tamadun lain dalam memenuhi keperluan dan kehendak
masyarakat dan negara. Malah, interaksi merupakan elemen
penting dalam membangun dan memajukan sesebuah tamadun.
Proses yang sama juga dilalui oleh tamadun Islam. Kegemilangan
yang dicapai oleh tamadun ini adalah hasil daripada interaksi
dengan tamadun-tamadun lain seperti tamadun Greek, Parsi, India
dan Cina. Aspek yang terlibat dalam interaksi antara tamadun ini
pula termasuklah aspek politik, sosial, ekonomi dan intelektual
(Zulkiflee et al. 2011: 31).

Dari segi bentuk interaksi pula, kupasan Kuzyk dan Yakovets
(2006: 157) menerusi Civilizations: Theory, History, Dialogue and the
Future menyatakan bahawa interaksi tamadun berlaku dalam lima
bentuk, iaitu dialog, kerjasama, bersekutu, konfrontasi dan konflik.
Jika dilihat kepada sejarah, tamadun Islam memperlihatkan
jalinan interaksi antara tamadun berdasarkan kepada bentuk-
bentuk yang positif menerusi dialog, kerjasama dan bersekutu.
Meskipun interaksi yang berlaku adalah hasil daripada perluasan
wilayah dan peperangan, tetapi kebanyakannya tidak membawa
kepada kemusnahan dan pengeksploitasian terhadap masyarakat
setempat. Hal ini kerana masyarakat Islam berpegang kepada
nilai-nilai syari‘at dan juga nilai-nilai murni ketamadunan seperti

bertoleransi, adil dan bersifat terbuka.

Bab 4 Interaksi Antara Tamadun Islam dengan Tamadun Lain 65

BAB 5

SUMBANGAN TAMADUN ISLAM
TERHADAP PERKEMBANGAN
SAINS DAN TEKNOLOGI

QOO OO OO OO OO OO OO OO OO0

Pengenalan

Tamadun Islam menyumbang kepada pelbagai disiplin ilmu,
termasuk sains dan teknologi. Sumbangan ini diakui oleh banyak
pihak termasuk orientalis. Antara orientalis yang mengiktiraf
sumbangan yang pernah diberikan oleh tamadun Islam pula ialah
Draper (2006) Arnold dan Guillaume (1931) dan George Sarton
(1975). Sarton mengupas dan mengetengahkan ketokohan sarjana
dalam tamadun Islam dalam pelbagai bidang sains dan teknologi
menerusi karyanya Introduction to the History of Science. Arnold
dan Guillaume pula mengakui sumbangan besar umat Islam
terhadap perkembangan sains di benua Eropah seperti mana yang
dinyatakan di dalam karya mereka berjudul The Legacy of Islam.
Manakala Draper menerusi karyanya A History of the Intellectual
Development of Europe menegaskan bahawa sumbangan sarjana
tamadun Islam dalam memperkembangkan sains moden tidak
boleh disangkal. Masyarakat Eropah perlu menerima hakikat
bahawa tamadun Islam telah berjaya mengeluarkan mereka

daripada zaman kegelapan kepada era Renaisance.

Bab ini menyorot sumbangan yang diberikan oleh tamadun Islam
terhadap perkembangan bidang sains dan teknologi. Sumbangan
secara umum seperti yang lazim dibincangkan dalam karya
lain akan disentuh secara sepintas lalu. Fokus perbincangan
lebih menjurus kepada impak sumbangan tersebut kepada

perkembangan tamadun dunia.

Bab5 Sumbangan Tamadun Islam Terhadap Perkembangan Sains 81

